
Аnnotatsiya. Oʼquvchilarning informatikadan fakulьtativ kurslarda kasb 

tanlashlari uchun katta imkoniyatlar yaratilishi axborot texnologiyalarining didaktik 

salohiyatini oshiradi va informatikaning boshqa fanlar bilan bogʼliqligiga asos 

boʼladi. 

Maqolada oʼquvchilarni kasbga yoʼnaltirishda kompьyuter fanlari boʼyicha 

fakulьtativ kurslarni tashkil etish, axborot texnologiyalari va vositalaridan 

foydalanib turli sohalardagi kasbiy faoliyat haqida koʼnikmalarni shakllantirish 

masalalari yoritilgan. 

Kalit soʼzlar. Kurs, mashgʼulot, faoliyat, topshiriq, qiziqish, moyillik, tamoyil, 

tahlil. 

Abstract. The creation of great opportunities for students to choose a career in 

informatics in optional courses increases the didactic potential of information 

technologies and forms the basis for the connection of informatics with other 

disciplines. 

In the article, the issues of organizing optional courses in computer science, 

forming skills about professional activity in various fields using information 

technologies and tools are highlighted in the career orientation of students. 

Keywords. Course, training, activity, assignment, interest, inclination, 

principle, analysis. 

Абстрактный. Создание для студентов больших возможностей выбора 

карьеры в области информатики на факультативных курсах повышает 

дидактический потенциал информационных технологий и формирует основу 

для связи информатики с другими дисциплинами. 

В статье освещены вопросы организации факультативных курсов по 

информатике, формирования навыков профессиональной деятельности в 

различных сферах с использованием информационных технологий и средств 

профориентации студентов. 

Jahon axborotlashtirish tuzilmasining yaratilishi, axborotning iqtisodiy 

kategoriyaga aylanishi, turli axborot texnologiyalarining rivojlanishi 

zamonamizning xarakterli xususiyatlari hisoblanadi. Аxborot faoliyati va axborot 

texnologiyalari kasbiy faoliyatning deyarli barcha turlarining ajralmas tarkibiy 

qismiga aylanib bormoqda. Bugungi kunda jamiyat boyligi koʼp jihatdan toʼplangan 

axborot resurslari bilan belgilanadi. YuNESKO maʼlumotlariga koʼra, eng 

rivojlangan mamlakatlar band aholisining yarmidan koʼpi bevosita axborot ishlab 

chiqarish va tarqatish bilan shugʼullanadi, bir qator mamlakatlarda esa milliy 

mahsulotning yarmigacha boʼlgan qismi jamiyatning axborot faoliyati bilan bogʼliq. 

Informatika oʼqitish metodikasi fan sifatida XX asrning ikkinchi yarmidan, 

Oʼzbekistonda esa 1985 yilardan boshlab shakllana boshlagan. Shu oʼrinda shuni 

alohida taʼkidlashimiz lozimki hozirgi kunda mamlakatimizda ixtisoslashtirilgan 

taʼlimga boʼlgan eʼtibor kun sayin oshib bormoqda. Ixtisoslashtirilgan taʼlim 

sharoitida maktabdagi oʼquv jarayonlarining sifatini oshirish bilan bir qatorda yuqori 

sinf oʼquvchilarini kasbga yoʼnaltirish boʼyicha informatikadan fakulьtativ kurslarni 

tashkil etish uzviylikni taminlashning bir omili sifatida qarash mumkin. Informatika 

oʼqitish metodikasi boʼyicha birinchilardan boʼlib M.Аripov [2], B.Begalov [3] va 

boshqalar tomonidan ilmiy izlanishlar olib borilgan va bu borada muyayyan 

yutuqlarga erishilgan. Umumiy oʼrta taʼlim maktablarining yuqori sinflarida kasbga 

yoʼnaltirish boʼyicha informatikadan fakulьtativ kurslari alohida oʼrin tutadi chunki 

hozirgi kunda yoshlarimizning hayotida informatika va axborot texnologiyalarining 

tutgan oʼrni beqiyos boʼlib bu yoʼnalishga tanlayotgan oʼquvchilarning soni kundan 

kunga oshib bormoqda. Bu esa informatikadan fakulьtativ kurslarni tashkil etishda 

zamonaviy axborot va telekommunikatsiya texnologiyalaridan unumli 

foydalanishni, informatikaning turli xil metodlari va vositalaridan oʼquvchilarning 

qiziqadigan sohalar boʼyicha savodxonligini oshirish, ijtimoiy moslashuvchanlik 

hamda harakatchanlikni taʼminlashga qaratilgan boʼlishi lozim. 

Oʼzbekiston Respublikasi Prezidentining “Аxborot texnologiyalari sohasida 

taʼlim tizimini yanada takomillashtirish, ilmiy tadqiqotlarni rivojlantirish va ularni 

IT-industriya bilan integratsiya qilish chora-tadbirlari toʼgʼrisid”gi PQ-4851-sonli 

qaroriga muvofiq, oʼtgan yillar davomida ixtisoslashtirilgan tayanch maktablari 

tashkil etilib, ular zamon talabiga mos ravishda jihozlanib tizimdagi korxona va 

tashkilotlarga biriktirilganligi bu sohada samaradorlikni yanada oshirmoqda [1]. 

Qisqa qilib aytganda, besh tashabbus doirasida aholi va yoshlar oʼrtasida kompьyuter 

texnologiyalari hamda internetdan samarali foydalanishni tashkil etish, oʼsib 

kelayotgan yosh avlodni bilimli, yetuk kadr sifatida voyaga yetkazish asosiy 

maqsadlarimizdan biri boʼlib qolmoqda. Zero, taʼlim darajasi va uning sifati har 

qanday davlatning istiqbolini belgilab beradigan muhim omil hisoblanadi.  

Jamiyatning ijtimoiy-iqtisodiy oʼzgarishlari sharoitida taʼlimni modernizatsiya 

qilish jarayonida zamonaviy ixtisoslashtirilgan taʼlimda sifat koʼrsatkichini koʼtarish 

bilan bir qatorda yuqori sinf oʼquvchilarining kasb tanlashlariga yoʼnaltirilgan 

informatikadan fakulьtativ kurs mashgʼulotlarida oʼzini oʼzi anglashi, oʼzini oʼzi 

tahlil qilishini shakllantirish masalasi va shu asnoda ularni kasbiy faoliyatga 

tayyorlash oldimizdagi asosiy vazifalardan biridir. 

Taʼlim tizimini isloh qilishning barcha asosiy yoʼnalishlariga taʼsir 

koʼrsatadigan mexanizm uni axborotlashtirish boʼlib, u butun mamlakatni 

axborotlashtirishning zaruriy sharti va eng muhim bosqichi hisoblanadi. Jamiyat 

rivojlanishining sanoat bosqichidan axborot bosqichiga oʼtish uchun asos yangi 

axborot texnologiyalari hisoblanadi. Taʼlimni axborotlashtirish yangi axborot 

texnologiyalarining quyidagi asosiy afzalliklaridan samarali foydalanish imkonini 

beradi: 

- har bir shaxsga oʼz taʼlim traektoriyasini taʼminlaydigan ochiq taʼlim tizimini 

qurish imkoniyati; 

- bilish jarayonini tizimli tafakkurga oʼtkazish orqali uni tashkil etishni tubdan 

oʼzgartirish; 

- taʼlimni axborot-metodik taʼminlashning samarali boshqaruv tizimini 

yaratish; 

- taʼlim jarayonida oʼquvchilarning bilish faoliyatini samarali tashkil etish; 

- kompьyuterning oʼziga xos xususiyatlaridan foydalanish, ulardan eng 

muhimi: bilish jarayonini tashkil etish imkoniyati, oʼquv jarayoniga faol 

yondashuvni qoʼllab-quvvatlovchi, taʼlim jarayonini individuallashtirish va undan 

yangi kognitiv vositalaridan foydalanish hamda uni tubdan tashkil etish imkoniyati. 

Yuqori sinf oʼquvchilarida kasb tanlashni shakllantirishga qaratilan 

informatikadan fakulьtativ kurslarda ilmiy va amaliy faoliyat jarayonida amalga 

oshiriladi, bu kasbiy yoʼnalish deb ataladi. Kasbga yoʼnaltirilganlik deganda esa 

shaxsni erkin va mustaqil tarzda kasb tanlashga tayyorlash ilmiy asoslangan 

sistemasi tushuniladi. Kasb tanlashlarining shakllanishi oqibatida kelajakdagi 

boʼlajak kasbini mustaqil, masʼuliyat bilan, real va ongli ravishda tanlashi zarur. 

Ularga kasbni toʼgʼri tanlashda yaqindan yordam berish, ularning kasbiy faoliyatini 

toʼgʼri tashkil etish maqsadga muvofiq boʼladi, jumladan: 

- Oʼzlari haqida, bilim va koʼnikmaga egaligini his etishi (“men” obrazi); 

-  Kasbiy dunyosi haqida maʼlumotlarni tahlil qilishi (kasbiy faoliyat tahlili); 

-  Oʼzi haqida va kasbiy dunyosi bilimlarining oʼzaro bogʼliqligi (kasbiy test). 

Ushbu komponentlar ularda kasb tanlash bosqichidagi eng muhim omillardan 

biri boʼlib – bu oʼzlarini mustaqil rivojlantirishga hissa qoʼshadi. Bunda 

qiziqishlarining yetarli darajada barqarorlashishiga, ijodiy salohiyatining oshishiga, 

qobiliyatlarini yanada anglashishiga olib keladi. Natijada ular bilim va shaxsiy 

imkoniyatlarini toʼgʼri baholashga, jamiyat hayoti va kasbiy faoliyatda oʼz oʼrnini 

topishga intiladilar. Oʼquvchilarga yoʼnaltirilgan kasbiy taʼlimning asosiy vazifasi – 

ularning yoshiga xos xususiyatlarini hisobga olgan holda shaxsiy qobiliyatlarini 

rivojlantirish, kasb tanlashlarini shakllantirishi uchun zaruriy shart sharoitlar 

yaratishdan iborat [5]. 

Informatikadan fakulьtativ kurslarda kasbga yoʼnaltirilgan yondashuvni 

taʼminlash – bu mashgʼulotlar jarayonida oʼzini oʼzi idora qilishi, jamiyatdagi 

dolzarb masalalarga fikrini bildira olishi, tanlagan kasbini idrok qila olishi, 

individual isteʼdodlarini namoyon qila olishi va jamiyatda ijtimoiy jihatdan samarali 

yoʼllarni koʼra olishi demakdir. Fakulьtativ kurs mashgʼulotlarida ularni kasbga 

yoʼnaltirish quyidagilardan iborat boʼlishi lozim: 

1. Har bir yuqori sinf oʼquvchisining shaxsiy rivojlanish jarayonini muntazam 

kuzatish. Tizimli monitoring diagnostikasi natijalarini baholash va rivojlanish 

koʼrsatkichlari nazoratini olib borish, natijalarni ragʼbatlantirib borish. 

2. Mashgʼulotlar. Interfaol oʼquv vositalaridan samarali foydalanish, 

oʼquvchilarning qatnashishi ikki bosqichga asoslanishi lozim, bular oddiy va ilgʼor. 

Аxloqiy xulq atvoriga eʼtiborli boʼlish, kompьyuter va internet tarmoqlaridan 

oqilona foydalanish, axborotlar bilan ishlash madaniyatini shakllantirish. 

3. Uyga vazifa. Oʼtilgan materiallarni takrorlash, mustahkamlash, qoʼshimcha 

materiallar bilan mustaqil ishlash. 

4. Qoʼshimcha materiallar bilan ishlashni shakllantirish, turli xil kasb faxriylari 

bilan uchrashuvlar oʼtkazish, ekskursiya va sayyohatlar uyushtirish.  

5. Mehnat faoliyatiga tayyorligi, zamonaviy ilmiy-texnikaviy usul va 

vositalardan unumli foydalangan holda koʼnikma hosil qilish. 

Bizning fikrimizcha, oʼquvchilarda kasb tanlashlariga yoʼnaltirilgan 

yondashuvi deganda – oʼqituvchilar va oʼquvchilar oʼrtasidagi oʼzaro munosabatlar 

sistemasi boʼlib, u oʼquvchilarda kasb tanlashlarini shakllantirish uchun maqbul 

shart sharoitlarni yaratishga qaratilgan boʼladi. Bunda oʼqituvchi oʼquvchiga 

nisbatan yaxlit bir shaxs sifatida qarashi, oʼzini anglaydigan, oʼzini oʼzi 

rivojlantirishning maʼsuliyatli subʼekti sifatida izchil munosabatda boʼlishi va 

qobiliyatini namoyon qila bilishi nazarda tutiladi. 

Yuqori sinf oʼquvchilarining kasb tanlashlariga yoʼnaltirilgan yondashuvlar 

jarayonida amalga oshirish uchun quyidagilarni amalga oshirish zarur; 

- Fakulьtativ mashgʼulot va qoʼshimcha materiallar; 

- Kasbiy faoliyatga doir materillar; 

- Tashkiliy va amaliy topshiriqlar; 

- Oʼquvchilarning xususiyatlari, qiziqish va moyilliklari; 

- Professionallarning tashrifi; 

- Nazariy qoida va tamoyillar tahlili. 

Oʼquvchilarda kasb tanlashlarini shakllantirish mashgʼulotlarida kasbiy faoliyat 

motivlarini shakllantirishi [5], uning istiqbollarini toʼgʼri talqin qilishi lozim. Bunda 

oʼquvchilari yuqori sinfga kelganida, qiziqishlarining barqarorlashishiga erishadi, 

ijodiy salohiyati oshadi, oʼzini oʼzi faol idrok etish istagi yuksaladi, oʼzining bilim 

va shaxsiy imkoniyatlarini obʼektiv baholashga intiladi hamda oʼz hatti harakatini 

ongli ravishda boshqara boshlaydi. Pedagogik nazariya va amaliyot tahliliga 

asoslanib, oʼquvchilarni kasb tanlashlarini shakllantirish, shaxsiyatning barcha quyi 

tuzilmalarini safarbar qilishni talab qiladigan murakkab, uzoq davom etadigan koʼp 

bosqichli jarayon sifatida (kognitiv, motivatsion, irodaviy) qaraladi, shu bilan birga 

tizimni tashkil etuvchi omil sifatida ham koʼrish mumkin boʼlgan faoliyatdir. 

Yuqori sinf oʼquvchilarini kasbga yoʼnaltirishda informatikadan fakulьtativ 

kurs mashgʼulotlarining mazmun mohiyati nuqtai nazaridan olganda quyidagi 

koʼrsatmalarni amalga oshirish zarur: 

- Dasturlarning turli versiyalari, darslik va didaktik materiallar, kursdagilarning 

yagona asosiy tarkibini shakllantirish, mashgʼulotlarni individuallashtirish; 

- Oʼquvchilarda kasbiy faoliyatni shakllantirish, ularda xususiy kasbiy 

fazilatlarni rivojlantirish, oʼzlariga xos xusuyatlarni namoyon qilish koʼnikmalarini 

hosil qilish, kasbni oʼzlari mustaqil tanlashlari uchun shart sharoit yaratish 

maqsadida guruh va individual mashgʼulotlarning turli shakllari; 

- Ularning mashgʼulotlardagi uslublarni va natijalarni tahlil qila olishi hamda 

baholash koʼnikmalarini shakllantirish, oʼz ishini tashkil qilish jarayonini anglay 

bilishi, faoliyatni qanday tashkil etganliklarining tahlili (ular qanday usullardan 

foydalanganliklari, qanday qoʼllaganliklari va boshqalar); 

-  Oʼquvchilarda oʼzlariga biriktirilgan vazifalarni uzluksiz va tizimli ravishda 

bajarish koʼnikmalarini shakllantirish; 

- Ularga berilgan vazifalarni bajarishdagi oʼz ish uslublarining tahlili, 

tengdoshlarining hatti harakatlari bilan taqqoslash va oʼz fikrlarini bayon etishlarini 

rivojlantirish; 

- Ularning tarbiyaviy ish uslublarini rivojlantirish va takomillashtirish; 

- Oʼquvchilarda kasbiy fazilatlarini namoyon qilish koʼnikmalarini 

shakllantirish; 

- Ularda ijtimoiy muhitda kasbiy faoliyatida yuzaga keladigan muammoli 

vaziyatlardan mustaqil ravishda oqilona chiqib ketish koʼnikmalarini shakllantirish. 

Yuqorida aytilganlarga asoslanib, shuni taʼkidlash mumkinki, kasb tanlashga 

yoʼnaltirilgan fakulьtativ kurs mashgʼulotlarining maqsadi har bir yuqori sinf 

oʼquvchisining shaxsiy xusuyatlarini, ularning qiziqishlarini, hohish istaklarini, 

qobilyatlarini aniqlashtirish va kasb tanlashlariga imkoniyat yaratishdir. Maktabdagi 

oʼquvchilarning hammasi bir xil boʼlmaydi, bu ularning notekis rivojlanishi bilan 

bogʼliq, ularning genetik va ijtimoiy jihatdan holatlarini aniqlash, har bir 

oʼquvchining qobiliyatlarini rivojlantirish, ularning oʼzlariga xoc xususiyatlarini 

hisobga olgan holda salomatligiga hamda aqliy rivojlanishiga eʼtiborli boʼlishni talab 

etadi. Oʼquvchilarning informatikadan fakulьtativ kurslarda kasb tanlashlari uchun 

katta imkoniyatlar yaratish lozim, bu birinchidan mashgʼulotlar jarayonini tizimli 

ravishda olib borilganda axborot texnologiyalarining didaktik salohiyatini oshiradi, 

ikkinchidan informatikaning boshqa fanlar bilan bogʼliqligi asos qilib olinadi, 

uchinchidan esa axborot texnologiyalari va vositalaridan foydalanib turli sohalardagi 

kasbiy faoliyat haqida koʼnikmalarni shakllantirish yengil kechadi. Maktabda 

informatikadan fakulьtativ kurslarda yuqori sinf oʼquvchilarini kasbga yoʼnaltirishda 

quyidagi koʼrsatmalarga alohida eʼtiborli boʼlish zarur:  

- Maktabda fakulьtativ kurs mashgʼulotlari manzilli, mazmunli, yoʼnaltirilgan, 

uzliksiz va tizimli shuningdek barqaror boʼlishi; 

- Oʼquvchilarda axborot texnologiyalaridan unumli foydalangan holda oʼz 

qiziqishlarini, hohish istaklarini, qobiliyatlarini, shaxsiy xususiyatlarini hisobga 

olgan holda kasb tanlashlari; 

- Mashgʼulotlar boʼyicha oʼquvchilarning bilim va koʼnikmalarini oʼzlashtirish 

darajasi; 

- Oʼquvchilarda mashgʼulot mavzulariga boʼlgan munosabati; 

- Ularda tanlagan kasbiy faoliyatiga nisbatan munosabati; 

- Oʼquvchilarda kasbiy rivojlanishga boʼlgan munosabati. 

